
«ՀԵՐՄԱՆ ՆՈՐԴԵՐՄԵԵՐ. ՌԵՄԻՆԻՍՑԵՆՑԻԱ» ՑՈՒՑԱՀԱՆԴԵՍԻ ԾՐԱԳԻՐԸ ՀԱՍՏԱՏԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

    Ղեկավարվելով «Հայաստանի Հանրապետության 2022 թվականի պետական բյուջեի մասին» օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշման հավելվածի 19-րդ կետի 20-րդ ենթակետով՝ հոլանդացի արվեստագետ «Հերման Նորդերմեեր. Ռեմինիսցենցիա» ցուցահանդեսի  կազմակերպման նպատակով՝

Հ Ր Ա Մ Ա Յ ՈՒ Մ    Ե Մ՝

    1. Հաստատել «Հերման Նորդերմեեր. Ռեմինիսցենցիա» ցուցահանդեսի   ծրագիրը` համաձայն հավելվածի:
    2. «Հայաստանի Հանրապետության 2022 թվականի պետական բյուջեի մասին» օրենքի N 1 հավելվածի N 2 աղյուսակի «1168 Արվեստների ծրագրի» «11005 Մշակութային միջոցառումների իրականացում» միջոցառման համար Հայաստանի Հանրապետության կրթության, գիտության, մշակույթի և սպորտի նախարարությանը (այսուհետ՝ նախարարություն) նախատեսված գումարներից (տող՝ «Միջազգային մշակութային համագործակցության իրականացում, սփյուռքի հետ համագործակցություն, հայ մշակույթի պահպանում») հատկացնել 2500,0 հազար (երկու միլիոն հինգ հարյուր հազար) դրամ՝ հայ-նիդերլանդական դիվանագիտական հարաբերությունների 30-ամյակի կապակցությամբ Հայաստանի պատմության թանգարանում հոլանդացի արվեստագետ «Հերման Նորդերմեեր․ Ռեմինիսցենցիա» ցուցահանդեսի ծախսերն ապահովելու  համար:
	3. Նախարարության ֆինանսաբյուջետային վարչության պետին՝ սույն հրամանն ուժի մեջ մտնելուց հետո 15-օրյա ժամկետում նախապատրաստել և նախարարության գլխավոր քարտուղարի ստորագրմանը ներկայացնել սույն հրամանի 2-րդ կետում նշված գումարը «Հայաստանի  պատմության թանգարան» պետական ոչ առևտրային կազմակերպությանը հատկացնելու մասին պայմանագիր (այսուհետ` պայմանագիր),
  4. Նախարարության ժամանակակից արվեստի վարչության պետին՝ Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել պայմանագրով նախատեսված աշխատանքների կատարման նկատմամբ հսկողություն, բովանդակային հաշվետվությունների ընդունման գործառույթներ։
	5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ    Ա. Խզմալյանին:

Հավելված
ՀՀ կրթության, գիտության,
մշակույթի և սպորտի նախարարի
«     »   «07» 2022 թ.
N           հրամանի

ԾՐԱԳԻՐ

«Հերման Նորդերմեեր. Ռեմինիսցենցիա» ցուցահանդեսի
	1
	Կազմակերպության անվանում
	«Հայաստանի պատմության թանգարան» ՊՈԱԿ

	2
	Կազմակերպության գտնվելու վայր
	Հանրապետության հրապարակ 4, Երևան 

	3
	Ծրագրի անվանում
	«Հերման Նորդերմեեր. Ռեմինիսցենցիա» ցուցահանդես

	3.1
	Բովանդակություն
	Հայաստանի պատմության թանգարանը և «Մշակույթների երկխոսություն» կազմակերպությունը, Հայաստանում Նիդերլանդների դեսպանության, Նիդերլանդներում Մոնդրիան հիմնադրամի աջակցությամբ կազմակերպում են հոլանդացի անվանի  փորագրանկարիչ, վիմագրության վարպետ Հերման Նորդերմեերի առաջին անհատական ցուցահանդեսը Հայաստանում։ 
Թանգարանում ներկայացվելու է «Գեղարվեստական տպագրության Երրորդ միջազգային բիենալե, Երևան 2021»-ի Առաջին մրցանակակիր Հերման Նորդերմեերի գեղարվեստական տպագրության թերթերի մի ազդեցիկ ընտրանի՝ արվեստագետի յուրօրինակ աշխարհը և աշխարհն ընկալելու, հիշողության, մտապատկերների բացահայտելու համատեքստում։ Այս միջազգային մշակութային նախաձեռնությունը թանգարանի այցելուներին և մասնագետներին՝ ավանդական ստեղծագործական տեխնիկաները նորովի ներկայացնելու և ոլորտում հոլանդական գեղարվեստական տպագրության բազմադարյա ավանդույթներն ու գիտելիքը փոխանցելու նպատակ է կրում: Միևնույն ժամանակ, մասնագիտական ոլորտում լայն ճանաչում վայելող հոլանդացի փորագրանկարչի անհատական ցուցահանդեսը հայ-նիդերլանդական դիվանագիտական հարաբերությունների 30 և «Մշակույթների երկխոսություն» կազմակերպության 10-ամյակների արժևորման լավ առիթ է։
Ցուցահանդեսի շրջանակում անվանի արվեստագետը կացկացնի նաև վարպետության դասընթացներ:

	3.2
	Նպատակ
	«Հերման Նորդերմեեր․ Ռեմինիսցենցիա» հավակնոտ նախագծի կարևոր նպատակներից է մշակույթների երկխոսությունների խթանում,  հայ գեղարվեստական տպագրության ոլորտում էական փոփոխություններն ամրագրելը, ընդհանուր տեղեկացվածության աճին նպաստելն ու միջազգային փորձի փոխանակման միտումը շարունակելը: 

	3.3
	Անցկացման ժամկետ
	2022 թ. հուլիսի 15 – սեպտեմբերի 15

	3.4
	Անցկացման վայր
	Հայաստանի Պատմության թանգարան, Երևան

	3.5
	Ակնկալվող արդյունքներ
	Մշակութային երկխոսությունների նոր հարթակներից ձևավորումը, զբոսաշրջային այցելությունների խթանումը, հայ հանրությանը միջազգային հետաքրքիր մշակութային փորձառություններին ծանոթացնելը, ինչպես նաև հայտնի արվեստագետի մասնակցությամբ Հայաստանի պատմության թանգարանում նոր կրթական-փորձառական նախագծերի զարգացումը։ 

	3.6
	Ոչ ֆինանսական ցուցանիշներ
	«Հերման Նորդերմեեր Ռեմինիսցենցիա» միջազգային նախագծի շրջանակներում ակնկալվում է Հայաստանի պատմության թանգարանում հյուրընկալել  3000 այցելու (զբոսաշրջիկներ, ուսանողներ, արվեստագետներ, փորագրանկարչության վարպետներ, գեղարվեստական տպագրության ոլորտի ներկայացուցիչներ):
«Մշակույթների երկխոսություն» կազմակերպության կողմից տպագրվելու է նաև ցուցադրության ալբոմը` 500 օրինակ:

